
yﬂwyniad

Mae Cymorth Cristnogol yn falch o fod wedi
gallu gweithio ar y cyd gyda Martyn Geraint i
greu'r gan hon. Mae'r gan yn addas ar gyfer
defnydd ym mhob ysgol yng Nghymru, gyda'r
geiriau wedi'u dewis yn benodol er mwyn ei
gwneud yn gan hygyrch i'r rhai sy'n dysgu
Cymraeg yn ogystal a siaradwyr iaith gyntaf.

Mae'r pecyn hwn wedi'i greu i gyd-fynd a'r gan
er mwyn helpu ysgolion i ymchwilio a datblygu
dealltwriaeth dysgwyr am faterion o
anghyfiawnder byd-eang. Mae'n rhoi cyfle i
ddysgwyr sylweddoli eu potensial i gyfrannu at
wneud y byd yn lle tecach a mwy caredig.

Mae'r cynnwys yn addas ar gyfer bod yn rhan o
wasanaethau dosbarth neu ysgol yn ogystal a
bod yn rhan o wersi Gwerthoedd, Crefydd a
Moeseg neu Gerddoriaeth.

Mae Ffrindiau Byd-eang yn addas o oedran
meithrin i fyny, ac mae’r adnoddau wedi'u
hanelu at Gam Cynnydd 2 a 3, ond nid ydynt
wedi'u cyfyngu i'r oedran hwn. Gall athrawon
ddewis, dethol ac addasu'r adnoddau i gyd-
destun eu hysgol eu hunain.

Gall yr adnoddau hefyd weithio mewn cyd-
destun eglwysi, er mwyn i blant a phobl ifanc
ystyried sut y gallant wneud cysylltiadau rhwng
ffydd a gweithred.

Cymorth Cristnogol

Mae Cymorth Cristnogol yn credu bod pawb
yn gyfartal yng ngolwg Duw. Rydym ni'n
sefydliad sy'n gweithio gyda phartneriaid a
chymunedau byd-eang i helpu adeiladu byd
lle gall pawb ffynnu, heb dlodi.

Mae Cymorth Cristnogol yn gweithio i gefnogi
pobl o bob ffydd a dim ffydd a wastad yn
gweithio gyda phartneriaid lleol ar draws y
byd. Mae hyn yn golygu nad ydym ni'n gyrru
pobl o'r Deyrnas Unedig i weithio mewn
gwledydd eraill, a bod ein gwaith dyngarol a
datblygu yn cael ei wneud gan bartneriaid
lleol neu grwpiau cymunedol - sy'n deall eu
cyd-destun lleol yn well na neb arall, ac sy'n
cael eu cefnogi gan Cymorth Cristnogol.

Martyn Geraint

Mae Martyn Geraint yn enw adnabyddus yng
Nghymru fel actor, cerddor, awdur a
chyflwynydd teledu. Bu'n gyflwynydd ar Slot
Meithrin a Planed Plant Bach a hefyd ar
Dechrau Canu, Dechrau Canmol. Yn fwy
diweddar, mae wedi bod yn ysgrifennu a
pherfformio caneuon i blant ac mae ei alawon
bachog yn byw yng nghof cenedlaethau o
blant.



www.fischy.com

Ffrindicu Byd-eang
(Helo, helo, sut wyt ti?)

Cytgan

Helo, helo

Sut wyt ti, sut wyt ti fy ffrind? x2
Da iawn diolch, da iawn wir
Mae gen i ffrind x2

Tiafi

Pennill 1

Dwi'n mynd i ddysgu am bobl 'y byd
Dwi'n mynd i weithio ary cyd

Dwi'n cofio geiriau Mab y Dyn

"l garu Duw ac i garu pawb fel fi fy hun"

Cytgan

Pennill 2

Dwi'n hoffi dysgu am bobl y byd

Dwi'n hoffi gweithio ar y cyd

Dwi'n cofio geiriau Mab y Dyn

"l garu Duw ac i garu pawb fel fi fy hun"

© Martyn Geraint 2025 ar gyfer Cymorth Cristnogol Cymru

Gwyliwch 'y gan ar neu ar gwrandewch ar eich hoff platfform,.



https://www.youtube.com/watch?v=HwUh6j8RbKs
https://www.youtube.com/watch?v=HwUh6j8RbKs
https://slinky.to/CA2025

Amy gan

Yn ogystal & bod yn gan gyfeillgar sy'n ein
hatgoffa bod pawb yn y byd yn gymydog
byd-eang i ni, mae'r gan hefyd yn
adlewyrchu ffordd Cymorth Cristnogol o
weithio a'n sylfeini.

Os ydych yn bwriadu gweithio tuag at wobr
Cymdogion Byd-eang, byddai hon yn ffordd
dda o lansio dechrau'r broses yn eich ysgol,
yn arbennig i'r dysgwyr iau. Mae'n
cyflwyno'r syniad o ddangos parch a
chariad drwy ddysgu gan ein gilydd a
gweithio gyda'n gilydd ar draws y byd.
Dyma sut mae'r byd am weithio ar ei orau
gyda phawb yn cael tegwch. Mae'n broses
sy'n cryfhau dros amser hefyd: dysgu am
ein gilydd, gweithio ar y cyd, yna dysgu mwy
sy’'n gwella ein gweithio ary cyd.

Yny gytgan, rydym yn edrych ar bobl mewn
ffordd unigol, "Mae gen i ffrind’, “Ti a fi' sy'n
ein hatgoffa bod pawb yn unigryw ac efo'i
stori ei hun i'w dweud. Mae'n bwysig cofio
hyn yn lle disgyn i'r meddylfryd o grwpio
pawb gyda'i gilydd, e.e. wrth feddwl am
wlad neu sefyllfa benodol.

Mae'r penillion yn rhannu model mae
Cymorth Cristnogol yn ei ddefnyddio yn
ein gwaith sef dysgu stori pobl ganddyn
nhw a gweithio gyda nhw lle gallwn ni fod
0 gymorth.

Rydym ni'n credu bod gan bobl sy'n profi
annhegwch a thlodi lais ac arbenigedd am
eu sefyllfa ac felly mai nhw sy’n gwybod
orau beth ddylai'r atebion fod. Rydym ni
felly yn gweithio ary cyd a phartneriaid
lleol mewn cymunedau bregus gan wybod
mai'r bobl eu hunain sy’'n gwybod beth
sydd yn mynd i weithio orau i newid eu
sefyllifacedd nhw.

[Mae hyn yn osgoi’r stereoteip negyddol
gwaredwr-dioddefwr sydd yn anffodus
weithiau wedi cael ei waethygu gan
elusennau hyd yn oed. Rydym i gyd ar siwrne
o ddysgu mwy am sut i osgoi hyn.]



Dechreuodd gwaith Cymorth Cristnogol yn
1945 gyda ffocws ar helpu a chroesawu
ffoaduriaid yn dilyn yr Ail Ryfel Byd. Roedd y
bobl a ddechreuodd Cymorth Cristnogol yn
Gristnogion a oedd yn ceisio byw gorchymyn
lesu i garu ein cymydog fel ni ein hun.

Heddiw, mae'r gwaith yn parhau gyda'r un
sylfeini o ddilyn gorchymyn lesu trwy ddangos
urddas, cydraddoldeb a chyfiawnder i bawb,
wedi ei ysgogi gan gariad. Rydym yn rhoi cyfle i
Gristnogion weithredu ar eu cred a dilyn
geiriau lesu i garu ein cymydog fel ni ein hun,
mae rhan fwyaf o’'n cefnogwyr yn gweithredu
trwy eu heglwysi ond rydym hefyd yn cael ein
cefnogi gan ysgolion a sefydliadau eraill. Mae
dwy linell olaf y penillion yn adlewyrchu ein
tarddiad Cristnogol a sut dylai'r gweithredu
ddilyny gred. Gall hyn fod yn berthnasol yn
bersonol yng nghyd-destun ysgolion Eglwysig
ac i ddysgwyr a ffydd neu’n esiampl o sut mae
pobl yn byw ac ymddwyn yn sgil eu credoau.

Canu’r gén gyda'u gilydd

Efallai yr hoffech ddangos map/gléb cyn mynd
ati i gyflwyno'r gan i weld os gall dysgwyr enwi
rhai o'r gwledydd. Enwch a dangoswch unrhyw
wledydd penodol sydd wedi bod yny
newyddion neu sydd a chysylltiad a'r ysgol neu
rywun yn yr ysgol.

Cyflwynwch eiriau’r gytgan gyda'r symudiadau
cyn dangos y fideo, yna gallwch wylio'r fideo a
chanu a symud gyda'r gytgan. Yna ewch
ymlaen i ddysgu'r penillion yn yr un ffordd cyn
canu'’r gan gyfan gyda'i gilydd.




Gweithgareddau ac awgrymiadau dysgu

YSTYRIED

B Gwrando neu wylio adnodd sy'n rhannu ein bod ni i gyd yn debyg er ein sefyllfaoedd

gwahanol o amgylch y byd. Gallwch ddarllen y llyfr ‘Rownd y Byd gyda Macs a Lemon’,
neu'’r fideo ‘We are all connected'.

Dangoswch y fideo ‘United by Hope' heb sain. Gofynnwch a all y dysgwyr enwi'r
gweithgareddau oedd yn y clip. Dangoswch y fideo eto, ac ychwanegwch aty
gweithgareddau, gofynnwch a oes unrhyw sylwadau eraill. Yna gofynnwch, beth maen
nhw'n feddwl mae'r fideo'n ceisio ei ddangos. (Bod gan bawb yr un sefyllfaoedd bywyd bob
dydd lle bynnag rydym ni'n byw.)

TRAFOD

= Adwaith Cadwynol

Sut mae’r pethau rydym ni'n eu gwneud yn effeithio ar bobl eraill? Ydy sut rydym ni'n byw yn
effeithio ar bobl eraill?

Rhowch y brawddegau canlynol ar gardiau yna rhowch nhw mewn trefn fel grwpiau bach
neu fel dosbarth.

[Rhywun yn taro mewn i chi wrth basio - ymateb yn flin a gwaeddi arnynt - ci oedd
gerllaw yn cael braw - ci yn brathu coes dyn sy'n pasio - dyn yn mynd i'r ysbyty i gael trin
ei goes. Rhywun yn taro mewn i chi wrth basio - nhw yn ymddiheuro a chi'n dechrau
sgwrs - darganfod bod eich teulu’n dod o'r un ardal - eich rhieni'n dod yn ffrindiau -y
ddau deulu yn dechrau gardd yn y gymuned gyda'i gilydd.]

Gofynnwch i'r dysgwyr os ydynt wedi profi neu weld sefylifacedd yn datblygu mewn
ffordd debyg i un o'r rhain, naill ai sefyllfa ddrwg yn mynd yn waeth neu brofiadau caredig
yn creu cyfleoedd? Atgoffwch y dysgwyr hefyd am y syniad o allu torri cadwyn os yw'r
sefyllfa ddim yn un da. Gallwch ddefnyddio y clip yma i gychwyn trafodaeth.

Mae theori yn dweud bod pawb yn y byd wedi eu cysylltu drwy ddim ond chwe cham!
Meddyliwch a thrafodwch pa mor wahanol allai'r byd fod pe byddai pawb yn ymddwyn fel
yn yr ail esiampl yn hytrach na fel yr esiampl gyntaf.

Maint Cymru

Rhannwch sut gall ein gweithredoedd ni yma yng Nghymru effeithio ar fywyd pobl mewn
rhan arall o'r byd. Mae coed yn helpu cadw ein planed yn iach ac ers 2014 mae
Llywodraeth Cymru wedi gweithio gyda'r elusen Maint Cymru i blannu dwy goeden ar
gyfer pob plentyn a gaiff ei eni yng Nghymru - un goeden yng Nghymru ac un ym Mbale,
Uganda. Darganfyddwch fwy am Maint Cymru a'r gwaith maen nhw'n ei wneud er mwyn
adeiladu dyfodol mwy cynaliadwy i bawb.


https://www.youtube.com/watch?v=absKrMDRS2Q
https://www.youtube.com/watch?v=pbFARjszQMQ
https://sizeofwales.org.uk/cy/
https://videohive.net/item/burning-matches-against-black-stop-epidemic-domino-effect/28525256

m Geiriau lesu
Mae llawer o bobl yn parchu geiriau lesu ac yn ei weld fel
esiampl i'w ddilyn yn y ffordd roedd yn trin pobl. Mae
Cristnogion yn credu bod lesu yn fab Duw ac felly bod gwrando
ar ej eiriau yn bwysig iawn os ydynt am fod yn ufudd i Dduw.
Doedd bobl grefyddol o amgylch lesu tra'r oedd o ar y ddaear
ddim yn hoff iawn o beth roedd o'n ei ddweud oherwydd
roedd o'n caru pobl nad oedden nhw'n meddwl| oedd yn
haeddu cael eu trin fel nhw. Dyma ran o'r Beibl lle mae lesu yn
rhannu beth mae’n ei ddisgwyl gan ei ddilynwyr.

Y Gorchymyn Pwysicaf

34 Ar 6l clywed fod lesu wedi rhoi taw ar y Sadwceaid,
daeth y Phariseaid at ei gilydd. 35 Dyma un ohonyn nhw,
oedd yn arbenigwr yn y Gyfraith, yn gofyn cwestiwn i geisio
ei faglu: 36 “Athro, Pa un o'r gorchmynion yn y Gyfraith
ydy'r pwysica?”

37 Atebodd lesu: “‘Rwyt i garu'r Arglwydd dy Dduw a'th
holl galon, ac a'th holl enaid a'th holl feddwl." 38 Dyma'r
gorchymyn cyntaf a'r pwysica. 39 Ond mae yna ail un sydd
yr un fath: ‘Rwyt i garu dy gymydog fel rwyt ti'n dy garu dy
hun.’ 40 Mae'r cwbl sydd yn y Gyfraith a'r Proffwydi yn
dibynnu ar y ddau orchymyn yma.”

(Mathew 22:34-40 BNET)

Gofynnwch i'r dysgwyr
1. Pam fod lesu wedi rhoi’r ddau orchymyn hyn gyda'i gilydd i'w ddilynwyr?
2. Ydy'n bosib dilyn y cyntaf heb ddilyn yr ail?



Gweithredu

Trafodwch fel dosbarth syniadau am beth allwn ni ei wneud i ddangos caredigrwydd at ein

ffrindiau pell ac agos. Dyma rhai syniadau

Paratowch wal gyda'r geiriau ‘Wal Caredigrwydd’ gyda
darnau bach o bapur lliw a phinnau ffelt wrth ei ymyl.
Ysgogwch y dysgwyr i ysgrifennu gweithred garedig
maen nhw'n ei gweld neu’n ei phrofi yn y dosbarth neu
ar y buarth ar ddarn o bapur a'i roi ar y wal. Galll
dysgwyr iau ysgrifennu enw'r person a oedd yn garedig.

Caredigrwydd yn y dosbarth

Ceisiwch drafod syniadau'r dysgwyr am ffyrdd o ddangos
caredigrwydd yn eu cartrefi, Un syniad gallech gynnig yw
ysgrifennu nodyn neu dynnu llun i aelod o'r teulu i
ddweud rhywbeth penodol maent yn ddiolchgar iddyn
nhw amdano. Gall fod yn rhywbeth fel helpu gyda thasg
neu baratoi pryd bwyd arbennig maen nhw'n ei hoffi neu
rywbeth cyffredinol am y person y maen nhw'n ei
hoffi/gwerthfawrogi amdanyn nhw.

Caredigrwydd yn y cartref

Eto, trafodwch syniadau’r dysgwyr yn gyntaf. Yna
gofynnwch, oes rhywun y gallech chi wneud eu diwrnod yn
haws? Beth am feddw! a oes aelodau o’ch cymuned nad
ydynt yn gallu clirio dail yn eu gardd neu gwblhau tasg
ymarferol? Mae rhai pob! hyn yn unig iawn felly byddai gofyn
i'ch teulu fynd i ymweld G rhywun sy'n byw ar eu pen ei
hunain neu fynd & phryd bwyd wedi ei baratoi iddyn nhw yn
siwr o gael ei werthfawrogi.*

Caredigrwydd yn y gymuned

Beth mae pobl dros y byd eisiau’n fwy na dim ydy cael eu trin
yn deg a gwneud eu penderfyniadau eu hunain. Sut allwn ni
feddwl mewn ffordd llawn parch a thegwch am bobl o
amgylch y byd mewn sefylifaoedd gwahanol i ni?
Garedigrayrd areintrindlau byd-eang Pe byddech chi'n cyrraedd gwlad ddieithr i gael lloches, sut
fyddech chi'n hoffi cael eich trin?

Mae dolen ar gyfer adnoddau ar Hwb sy'n trafod storiau
lloches yng Nghymru yma.

Mwy o syniadau

B Ydych chi yn ymwybodol o fasnach deg? Faint ydych chi yn ystyried o le mae eich bwyd, dillad,
anghenion eraill a nwyddau hamddena/teganau yn dod?

B Gallwch gynnig fod y dysgwyr yn edrych ar eu cas pensiliau / c6t / dillad ysgol i weld o ble
daethon nhw.

B Cyflwynwch y syniad o fasnach deg. Mae sawl adnodd defnyddiol gan gynnwys rhai Cymraeg ar
gael gan y Fairtrade Foundation yma.

Mae adnodd defnyddiol map a chardiau i gysylltu bwydydd a gwledydd yn rhan o adnodd ‘Speak Up
or Stay Silent’ CA1 ac ar gael i'w archebu yn rhan o'r pecyn lluniau.
Speak Up or Stay Silent - Christian Aid

*Mae sawl griwp cymunedol yn gofyn am wirfoddolwyr - bobl i blannu planhigion yn y dref, edrych ar 61 gardd gymunedol neu gymryd
rhan mewn Caffi Trwsio. Gwnewch yn siwr eu bod yn gwneud hyn gyda chaniatad oedolyn sy'n gyfrifol amdanynt!



EAlter
Cross-Out

https://hwb.gov.wales/repository/resource/63afaeb4-b443-4276-a1bd-5a3c51fafa91/overview
https://schools.fairtrade.org.uk/teaching-resources/a-fair-future-episode-4-taking-action-for-a-fairer-future/
https://www.christianaid.org.uk/get-involved/schools/speak-or-stay-silent

